
Minge Vatter, dä wor en spädere Johre ärg krank, kunnt ni' mih god
sinn. Ming Mutter, die dät immer god koche för de Famillich un för in
och. Ävver wie hä schon su bessche durchenander wor, do frög e
immer: “Wat es dat eigentlich, wat de hee gekoch häs?” Ming Mutter
saht: “Rude Kappes.” 

Dann dät e widder en Zigg lang müffele un dann frög e widder: “Oh,
wat häs de dann do eigentlich gekoch?”

“Jo”, säht se, “rude Kappes. Han ich der evvens schon gesaht.” 

Su ging dat dann noch ens un beim drette Mol “Wat häs de dann
gekoch?” säht se: “Suur Bunne.” Dann dät e wigger müffele un saht dann: “Och, sin ävver nit ärg suur!”

